
Vilmund Jacobsen

Sum liður í miðvísa arbeið­
num at dagføra Heilsumið­
støðina í Vági, er vestara 
síða og ein partur av norð­
aru síðu nú skift.

– Seinastu árini hava aftur­
vendandi avbjóðingar verið 
við inniluftini í Heilsumið­

støðini í Vági. Hóast takið er 
skift, og ventilatiónin varð 
dagførd fyri tveimum árum 
síðan, so bøtti hetta ikki mun­
andi um inniluftina.

Tað vita tey í Vágs komm­
unu at siga. 

Síðan í fjør heyst hevur 
verið arbeitt miðvíst við at 
dagføra Heilsumiðstøðina fyri 

at bøta um inniluftina, og 
hetta hevur verið gjørt eftir 
tilmæli frá serkunnleika. 

– Í hesum sambandi eru 
ventilar settir í útveggir, rúm 
eru nýgjørd inni í bygningin­
um, og nú er eisini vestara síða 
og partar av norðaru síðu 
skift, sum liður í dagføringum, 
ið skulu bøta um inniluftina.

Nýggj ventilatión
Í Vágs kommunu vita tey 
at siga, at næstu vikurnar 
verður hildið fram við at 
dagføra og nýgera rúm inni 
í Heilsumiðstøðini. 

– Fyrireikingarnar at seta 
upp nýggja ventilatión eru 
eisini komnar væl áleiðis, og 
nýggja ventilatiónin verður 

sett upp so skjótt, sum fyri­
reikingararbeiðið er liðugt, 
verður lagt aftrat.

Tað eru Vágs kommuna, 
Sumbiar kommuna, Porkeris 
kommuna og Hovs kommuna, 
sum í felag eiga Heilsumið­
støðina í Vági.

vilmund@sosialurin.fo



Inniluftin hevur verið ein trupulleiki í Heilsumiðstøðini í Vági, men 
næstu vikurnar verður hildið fram við ymiskum dagføringum

Vilja betra um inniluft

Í summar letur nýggi dagstovnurin í Hvalba upp, og í 
hesum sambandi hevur Hvalbiar kommuna bjóða fólki 
at tekna børn til stovnin, eins og kommunan hevur lýst 
við, hvørji ansingargjøldini verða á nýggja stovninum

Vilmund Jacobsen
Væntandi er, at einir 100 
metrar verða boraðir um 
vikuna, tá borað verður í 
báðum endum við 
skiftivaktum

Tað merkist væl á Skála­
fjørðinum, at tunnilsarb­
eiðið á Strondum er byrjað, 
tó at fáir metrar enn eru 
boraðir av stívliga 11 kilo­
metrar langa Eysturoyar­
tunlinum.

Á vestara armi á Skála­
fjørðinum merkist væl, tá 

sprongt verður, og eisini á 
eystara armi merkjast eis­
ini ristingar.

Enn hevur ikki so nógv 
ferð verið á arbeiðnum, 
men nakrir metrar eru nú 
boraðir.

Tunnilsfelagið veit at 
siga, at skjótt fer at verða 
arbeitt við tveimum vakt­
um, og tá fer at ganga skjót­
ari at bora.

Skjótt verður eisini bor­
að av Hvítanesi, og tá fer at 
líða betri eftir so hvørt, 
sum vikurnar ganga.

Væntandi er, at tá arb­
eitt fer at verða við fullari 
megi, verða einir 100 metrar 
boraðir um vikuna, tá alt 
gongur væl.

Ein vanlig sjón í 
Nólsoy. Maður er við 
byrsu úti í Forna. Veiðan 
henda dagin er 52 nátar

Teistin 
komin 
og farin
Tá fólk í Sandoynni 
stundisliga í morgun 
komu oman á bryggjuna 
í Skopun til fyrsta túr um 
fjørðin klokkan 06.45, 
gleddist mangur um, at 
Teistin, sum hevur verið úr 
sigling í nakrar dagar, nú 
aftur lá klárur at loysa.
Men, gleðin hjá sand­
oyggjafólki gjørd­
ist stokkut. 
Eftir at Teistin hevði 
loyst og var komin nakað 
út í Skopunarfjørð, 
fingu ferðafólk sms 
frá Strandfaraskipum 
Landsins um, at nú var 
aftur galið hjá Teistanum.
Sagt varð í sms-boðunum, 
at vegna tekniskar trup­
ulleikar siglir Teistin 
ikki fyribils, og soleiðis 
varð bara fyrsti túrur úr 
Skopun í morgun sigldur.
Tað, sum hendi, siga 
Strandfaraskip Landsins, 
var, at annar av asimutt­
unum slóknaði, og menn 
fóru tá at royna at finna 
út av, hvat er galið. 
Tíðliga í morgun var 
ikki greitt, nær Teistin 
kann fara í sigling aftur, 
og spurningurin var, 
hvussu Strandfaraskip 
Landsins fara at loysa 
trupulleikan við siglingini 
um Skopunarfjørð.

Ristingar á Skálafjørðinum

Enn hevur ikki so nógv 
ferð verið á arbeiðnum, 
men nakrir metrar 
eru nú boraðir

Mynd: Kári P. Højgaard

Næstu vikurnar verður hildið fram við at dagføra og nýgera rúm inni í Heilsumiðstøðini í Vági


